
PERMBLEDH]JE

Né kété ligjératé, do sjellim té dhéna nga jehona e figurés sé Heroit Kombétar,
Gijergj Kastrioti-Skénderbeu, né dy poema jo aq té njohura té shkrimtarit
dhe folkloristit At Bernardin Palaj, shkruar mé 1937 dhe botuar mé 2005, né
Véllimin-1 té veprave té autorit. Nga ky punim mésojmé se dy poemat, jané
ndér krijimet mé me vleré té shkrimtarit Palaj (shkruar né shqip e italisht, 81
vjet té shkuara): e para me 306 vargje, kurse e dyta, me 182 vargje monokoloné
dhe evokojné epopené e luftérave pér liri, gé ka béré né shekuj populli yné,
derisa gézoi liriné e pavarésing, fituar me pérpjekje té pareshtura dhe me
gjakun e tij, mé 1912. Poeti i thur ditiramb qytetit heroik t€ Vlorés, mbaré
kombit shqiptar, bijve té€ Shqipérisé qé ngritén atje flamurin, midis rrebesheve
té kohés, rrethuar nga lakmité grabitése té armiqve té vendit; Atdhetaria,
dashuria pér komb e gjuhé, pér fusha e male, pér historiné toné té lashté, qé
éshté déshmuar qé nga luftérat me Romén, me sllavé e venecian e sidomos me
perandorét osmané, pérshkon si njé fill i papreré gjithé jetén e popullit toné,
mbretéria e té cilit, sipas autorit, mban gjallé unitetin dhe shqiptarésiné, me
vetité mé té mira, qé e dallojné midis fqinjéve dhe kombeve té tjera né Ballkan
e né Europé. Palaj u kéndon kohéve mitike: Lekés sé Madh dhe Burrit (Pirros),
Teutés triméreshé dhe mbretérve iliré qé nuk iu dorézuan Romés e legjioneve
té saj, duke u ngjitur né male, pér t'u mbrojtur dhe pér té ruajtur ¢’kishin mé
té shenjta: gjuhén, liriné dhe traditat e bukura arbérore.

Qéllimi yné, né kété shkrim, del né pah aq dukshém, sepse krijimtaria e
shkrimtaréve tané té gjysmés sé paré té shekullit t€ kaluar (edhe pérpara), i kané

sjellé emrin dhe bémat e Kastriotit, duke i véné né qendér té frymézimit té tyre,
njékohésisht pér té rritur krenariné kombétare, pér t'i nxitur bashkékombésit
drejt udhés sé bashkimit dhe pérparimit, si kombet e tjera. Metoda e pérdorur
nga autoret e kumtesés, éshté krahasimi i emrit dhe veprés sé pavdekshme té
Heroit Kombétar me figura té shquara té historisé shqiptare, para dhe pas tij,
deri kur u krijuan kéto dy poema.

Fjalét celés: flamur, Gjergj Kastrioti, ngjaje jetike, historike, folklor, tradité,
etj.

ABSTRACT

In this lecture, we will bring data from the echo of the figure of the National
Hero, Gjergj Kastrioti-Skénderbeu, in two not so well-known poems of the
writer and folklorist At Bernardin Palaj, written in 1937 and published in 2005,
in Volume-1 of the works of the author. From this paper we learn that the two
poems are among the most valuable creations of the writer Palaj (written in
Albanian and Italian, 81 years ago): the first with 306 verses, while the second,
with 182 monocolon verses and evoke the epic of the wars for freedom,
which our people have done for centuries, until they enjoyed freedom and
independence, won with tireless efforts and with their blood, in 1912. The
poet salutes the heroic city of Vlora, the entire Albanian nation, the sons of
Albania who raised the flag there , among the torrents of time, surrounded
by the rapacious greed of the country’s enemies; The patriotism, the love
for nation and language, for fields and mountains, for our ancient history,
which has been witnessed since the wars with Rome, with Slavs and Venetians
and especially with the Ottoman emperors, runs like an unbroken thread
throughout the life of our people. whose kingdom, according to the author,
keeps unity and Albanianness alive, with the best qualities that distinguish it
from its neighbors and other nations in the Balkans and Europe. Palaj sings of
the mythical times: Leka the Great and the Man (Pyrros), the brave Teuta and
the Illyrian kings who did not surrender to Rome and her legions, climbing
the mountains, to protect and preserve what they had most sacred: language,
freedom and beautiful arboreal traditions.

Our purpose, in this writing, stands out so clearly, because the creativity of our
writers of the first half of the last century (even before), have brought the name
and deeds of Kastriot, putting them at the center of their inspiration, at the
same time to increase national pride, to encourage fellow nationals towards
the path of unification and progress, like other nations. The method used by
the authors of the statement is to compare the name and the immortal work of
the National Hero with prominent figures of Albanian history, before and after
him, until these two poems were created.

Keywords: flag, Gjergj Kastrioti, vital, historical, folklore, tradition, etc.

Hyrje

Bernardin Palaj
(1894-1947)

Palaj ka gené klerik dhe studiues e mbledhés
i epikés legjendare. Lindi né Shkodér, né
njé familje prej Shllakut té Dukagjinit. Mori
mésime né shkollén e fretérve franceskané
dhe né seminarin e tyre né Shkodér. Vijoi
studimet né Austri, ku kreu liceun né
Salsburg, kurse studimet e larta pér filozofi e
teologji né Insbruk.! Pér t'u njohur mé thellé
me trashégiminé letrare té B. Palajt, duhet
véshtruar zé pér zé botimi i frangeskanéve
shqgiptaré, né pérmbledhjen “Vepra”, Véllimi I, Botimi II — Nén
kujdesin e studiueses sé njohur Angela Cirrincione.? Pjesa mé e madhe
e krijimeve té Palajt vjen né shqip e italisht. Prej tij trashégojmé njé
fragment té titulluar “Prej burgut té jetés”, me 245 vargje; fragmentin
e gjaté me 1530 vargje “Valét e njé shpirtit” — vepér e pabotuar me té
njéjtin titull, njé tregim historik né 8-rrokésh; “Moské — Alkazar”, me
890 vargje; “Vorreve té Flamurit”, me 305 vargje; “Kuq e Zi”, me 180
vargje; novelen ilire né vjershé “Ndérmjet té Shén Gjergjavet’, me
1180 vargje; oden heroike “Kah nata e vetme”, me 1180 vargje. Né
shtojcé (Appendice) mbyll véllimin poezia meditative me titull “E Diellja
e Larit n”Aventin”, me rreth 150 vargje.> Shtojmé se pér kété shkrimtar

1. ASHSH, Fjalor Enciklopedik Shqiptar-3, Tirané 2009. (Autori i zérit té Palajt, poeti
Ndoc Papleka, vijon mé gjaté pér personalitetin e kétij folkloristi: “Mé 1918, Palaj u
shugurua meshtar; u burgos né vitin 1924, sepse kundérshtonte rikthimin e Zogut né
Shqipéri. Palaj iu kushtua mbledhjes sé epikés legjendare nga vitit 1919-1934, té cilén
e kurorézoi me botimin e véllimit “Kangé kreshnikésh dhe legjenda” (1937) té serisé
sé njohur Visaret e Kombit . Shkroi: “Doke e kanu né Dukagjin”(1942), “Mite, besime
e legjenda”(1943), “Kanuni i maleve”(1944). Palaj hartoi edhe poezi. Né vitin 1944 u
kthye me shérbim né malési, ku u arrestua mé 1946 dhe ndérroi jeté né burg. Né vitin
2005 u botuan né Shkodér: “Vepra” vélll, ku jané pérmbledhur krijimet e tij poetike:
“Prej burgut té jetés” (1933), “Kugq e Zi” (1937), “Ndérmjet Shéngjergjave” (1938), et].
2. Biblioteka Frageskane “At Gjergj Fishta”- Kolana e shkrimtaréve frangeskané, At
Bernardin Palaj, Vepra, Véllimi I, Botim II — Nén kujdesin e Angela Cirrincione-s,
Botime Frangeskane, Shkodér, 2005.

3. L’Aventino & uno dei sette colli su cui vienne fondata Roma, il pit1 a sud. Si tratta di
una collina di forma pitt 0 meno trapezoidale, dalle pendici ripide, che arriva a sfiorare
il Tevere. Tra i sette colli era quello piu isolato e di accesso piu difficile. Verso est,
tramite una sella, e collegato a un altro piccolo colle, chiamato “Piccolo Aventino”. La
sua altezza massima e di 43 m.

frangeskan, €shté hartuar njé monografi. Ndér té tjera, shkruhet pér
Palajn nga poeti Alfred Capaliku,* njé karakterizim brenda njé distiku:

“Palaj mori né popull dicka
Pastaj i ktheu atij gjithcka.” (£.3)
Mésojmé gjithashtu, qé frangeskani B.Palaj, pérvegse folklorist e poet,
ka gené edhe muzikant, muzikolog dhe etnograf.

Personaliteti i autorit

Rreth personalitetit té kétij shkrimtari do t€ na mjaftonin disa sekuenca
vlerésimi, nga pérkthyesi i veprés sé tij prej italishtes dhe atij qé béri
Biografiné né Hymje (f. I) Willy Kamsi:“Si Fishta edhe Palaj meritonte qé
qyshse ishte gjallé té gézonte kunorén e vet prej ldri.”Veté Palaj pat deklaruar
kredon e vet atdhetare, duke u shprehur: “Do té térhigem né nji famulli
té maleve té mija té dashuna dhe aty ku mbahen gjallé fryma e Shpirti arbnuer,
né kontakt me popullin e thjeshté, do té vijoj punén e nisun tash sa e sa vjete,
tue e gjurmue né historin, né folklore e sidomos né Kanunin. Do té pérplotsoj
e do té sistemoj rapsodit, qi uné i kam mbledhé me kujdes tash sa kohé.”*Mbi
té gjitha Palaj éshté poet, sipas shkollés klasike, me frymé té ngrohté
romantike...por edhe né prozé, si né poezi, dallohet se si kultura e tij
e gjané klasike e modern né talentin e tij té rrallé poetik e muzikor ta
keté ngrité stilin e tij né shtresat ma té nalta té artit... “Njohja e miré
e latinishtes dhe e gjermanishtes bane gé fjaliné ta ndértonte me péshtjellje té
gjana né trajté pérdredhoreje, té ndértueme mire harmonishém, qé pérfaqésojshin
nji risi né stilin shqiptar. Ndér palét e késaj sintakse, té¢ mbérthyeme fort e plot
drejtpeshim né frymémarrjen e gjané té shtrimjes sé saj té lakueme né dredha
te guximshme, ai shkapérderdhte xhevahiret e fjalorit té thjeshté e té gjallé té
Dukagjinit, trevés malore prej sé cilés vinte.”® Rapsodité e alpeve shqiptare
té mbledhuna prej Palajt te Visaret e Kombit vijné prej zemrés sé
Dukagjinit, aty ku rapsodét qé i kéndojné, né motérzimet ma té bukura
té kétij qerthulli qé gjinden ndér shqiptaré, nuk dijné kurrnji fjalé slave,
nuk dijné zanafillen historike t€é Mujit dhe e shndrrojné skajin turk
té pérdorun né Bosnjé....Palaj qe terhjeké sidomos prej historisé sé
popullit té vet e prej folklorit té maleve. Né ta dallonte gjalléniné e fisit,

4. Capaliku, Alfred. Bernardin Palaj - Jeta dhe veprat (Monografi), Shtypshkronja
“Shkodra”, Shkodér, 1999.

5. Palaj, At Bernardin. Vepra, Véllimi I, Botimi II, Botime Frangeskane, Shkodér, 2005,
f. 1L

6. Poai, poaty, f. XII.

vijueshméniné e races ilirike, forcén e kombit. Prandej me entuziazmin
e nji shkencatari plot gjakim, i kushtoi pesémbédheté vjet mbledhjes
sé kangéve shqiptare, tue jetue me popullin e tue pérballue ravajé e té
hjekuna jo fort té lehta. Por caku i tij ishte nji: me u zbulue Shqiptaréve
Visaret e Kombit me bukuriné e pastér e té mrekullueshme té rapsodive
deri n’até kohé té padijtuna ose té€ mbajtuna si té pavleré.

Pér poeziné e B.Palajt, duhen véné né dukje disa karakteristika: sé
pari, poetika e tij éshté e gjitha aq klasike dhe si e tillé, s’ka aq shumé
hapésiré pér frazeologji, pér lokucione, fjalé té urta, endiada e aforizma.
Shkruhet se ai, mbi té gjitha asht poet original, i forté né gjasim té stilit
té Carducci-t. E dyta, shumica e krijimeve té tij jané me njé metriké
tepér korrekte, midis té ciléve éshté mjaft e véshtiré pérfshirja e njésive
frazeologjike dhe atyre paremiologjike....Aty-kétu pérgjaté vargjeve,
Palaj provon me sukses té pérfshijé disa sentenca a thénie té plota nga
Bibla, me fjalét e Mesisé, si¢ gjejmé né £.36, shtrirjen pérgjaté tercinés
té thénies mé poshté:

“Shi at ligjé, qi pér themel ¢'do shoqni k4,
E cilla urdhnon: “Per né dag keq mos me ngelé,
“O njeri mos ban shka ty s’don kush me ta ba!”

....Natyrisht, ndihmesén mé té madhe pér ruajtjen e visarit kombétar:
pasuriné e gjuhés popullore, B. Palaj me sivéllain e tij Donat Kurti, do
ta japin né gjurmimin, mbledhjen e regjistrimin e Eposit té Veriut,
Ciklit té Kreshnikéve.

Pa dyshim qgé kur béhet fjalé pér autoré si B. Palaj, nuk mund té
kérkohet njé vend né rrymat a grupet letrare qé kané pérshkruar
letérsiné shqiptare, nga fillimet e saj deri mé sot. Kjo vlen edhe pér
mjaft shkrimtaré té tjeré, qé kaluan né harresé pér arsye qé dihen dhe
nuk do té ndalemi né kété kumt tonin. Pjesa mé e madhe e krijimtarisé
sé kétij poeti e studiuesi folklorist u prodhua pérgjaté asaj periudhe qé
éshté quajtur Letérsia e Pavarésisé, njé kohé kur arti yné i fjalés njohu
pena aq té fuqgishme: nga Gjergj Fishta e Ali Asllani, nga E.
Haxhiademi dhe Ndre Mjeda, Ernest Koligi e Migjeni, etj.
Pérgjithésisht, duhet shénuar se edhe né kété kohé ka pasur
pérfagésues té romantizmit, qé ishte rryma kryesore e letérsisé
shqiptare gjaté Rilindjes Kombétare, ose jané shkruar vepra romantike.
Njéri prej tyre éshté At B. Palaj, pér té cilin kemi béré objekt véshtrimi
gjuhésor dy poema té tij “Vorreve té Flamurit” dhe epopené “Kuq e Zi”.
Pér temén gé kemi véné né fillim, themi se frymézimi nga figura e
Heroit Kombétar, Gjergj Kastrioti,

pérshkon si fill i vetém té dy krijimet né vargje té kétij autori. Studiuesit
tané té njohur véné né dukje se poezia joné patriotike né pérgjithési éshté
mbéshtetur mé shumé mbi emrin e Skénderbeut, sesa mbi ¢do emér tjetér apo
ngjarje té réndésishme,...i kéndojné shémbélltyrés sé Skénderbeut, duke i
kénduar pavarésisé, lirisé, dinjitetit dhe krenarisé kombétare, shkruan prof.
Rexhep Qosja.” Késhtu, gé né vargjet e fillimit t€ poemés sé paré, del
emri i Heroit toné Kombétar, qé kishte gené motivi kryesor i luftés
pér pavarési kundér perandorisé osmane, edhe me rastin e Dités sé
Flamurit, 28 Néntor 1937, kur u botua kjo poemé:

“Qe pra, ja mrritme sot edhe ksajé dit€,
Diellin mbi Flamur t'liré me e pa tuj shndrité
Porsi n’'Degig e n"Vlong;

Ku krezhnikét t'ané e bane me valévité
Neper flaké topash mbi toké t'Skanderbeut...

E zanin ia dhamé dheut,

Mal e fushé per mbas Vlonet tuj brohorité
“T’'vedit sot jem!Rrnofté pamvarsija joné!”
Njizet e teté Nanduer!

Ma e lumja dité, shejmire e me oguer.”

Né tre plane na vjen figura e Luanit té Krujés, quajtur poetikisht nga
autori:

Gjergj - Skanderbeg - Kastriot

a). Si vazhdues i bémave heroike e legjendare té mbretit té Epirit,
Pirros (Burrit), Konstandinit t¢ Madh qé paskésh folur shqip, Lekés sé
Madh (Aleksandrit), me origjiné ilire, Teutés krenare dhe mbretérve té
panénshtruar té Ilirisé sé lasht€; fisit té lashté pellazg - iliro — trak, kohé sé
cilés né epopené e Flamurit, i kéndohet:

“Shqyp t'u fal Pelazgu i motit Po n’ket gjuhé Shqyptari i sotit,
Tuej thur kodrat me germacdhe; Sin’Dodoné ty sot t'kndon valle...”

b). Si Zot i Motit té Madh pér gjithé shqiptarét: periudha e lavdisé sé
Gjergjit, me bashkéluftétaré si Leké Dukagjini, Mois Golemi:

7. Qosja, Rexhep. Panteoni i rralluar- Studime, kritika dhe ese, Shtépia Botuese
“Naim Frashéri”,
Tirané, 1988, f.

“Kualt prej Rromet turku i solli, Por s’u thye Gjergj Kastrijota
Ra Stamolla u thye n’Varné bota, Der qé deka e rrxoi n'vorr.”

¢). Lavdia e Tij ka frymézuar njé popull drejt lirisé, gé u arrit mé
28 Neéntor 1912, kohé festive qé thérret pér té formuar shqiptarét,
prandaj dhe poemat e Palajt kané mjaft emra luftétarésh dhe njerézish
me vizion, si:

“Po, edhe t'deknit n’vorre u gzuene Pse ajo Vlona e Smajl Qemalit
DPer ket dité, qi i erdh Shqypnis; Gzoi shka kje, edhe qurt e malit,
Bjeshké e n’bjeshké Malcit ushtuene Lumnoi mik — mjeroi anmik.”
Prej kushtrimit t'dités s'liris; (Kug e zi, f. 180)

Ky véshtrim pér figurén dhe lavdiné e Skénderbeut né letérsiné
shqgipe, né krijimtariné e Palajt, natyrisht nuk mund t€ béhet i njéjté
edhe pér autoré té tjeré bashkékohés té tij, megjithése u krijuan

edhe vepra gé emrin e Heroit e kané edhe né titull, si Haki Stérmilli,

gé botoi romanin “Kalorési i Skénderbeut”, apo Koligi me poemén
italisht e shqip “Kangjellat e Rilindjes”. Studiuesi i késaj periudhe té
letérsisé shqiptare, Ali Xhiku ka véné re se romantizmi yné, edhe pse nuk e
pasqyroi deri né fund drejt epokén e Skénderbeut, krijonte tek lexuesit pérshtypje
té gjalla mbi madhéshtiné e saj, mbi vitalitetin e shqiptarit, mbi karakterin e tij,
qé dallohej, né radhé té paré nga dashuria pér liriné e atdheut.®

Eshté njé merité dhe aftési e autorit qé brenda vargjeve té kétyre
krijimeve poetike ka pérshkruar edhe parahistoriné e njé populli,
periudha g€ mund t'i emértojmé edhe si mé poshté:

Kohét mitike legjendare:

Zanat arbnore, Shtojzovalle, Pelazg, fis pellazg iliro-trak, Butrinti,
Dodona, Shkodra, Kaganiku, Vlona, Fushé-Kosova, Dardhane e
Kostantinit, Perandori ilir Dioklecjani, Leka, Burri, Teuta, Muji, Gjin
Bue Shpata,

Nga Epika mitike greke: Troja, Pellazgét, Thrakét, Andromaka, Hektori, Salona,
Historia e shqiptaréve ka qgené lufté géndrese, gjaté sé cilés lavdia u
takon iliréve né luftén me Romén krenare, periudhé gé autori e vesh
aq bukur gjuhésisht, sa na duket se shohim betejat e pérgjakta, ku
nuk mungojné as disa shfagje mjeshtérie poetike, si¢ éshté dukuria

8. Xhiku, Ali. Romantizmi arbéresh, Shtépia Botuese “Naim Frashéri”, Tirané, 1980,
f. 158.

I'enjambement (tejkalim), kur kuptimi leksikor i vargut duhet té
kapércejé né vargun vijues, si:

“Po, ata Iliré, gi n'pranga arit P
Rroma n'Shkodér t'i pat lidlé,

Rrethue ballin n” keza larit,

Béne botén kta me u dridhé,

Mun preje fronit t' Rromés krenare >
Tyj vi ligje e tuj pre pare,

Tokét e Rromés tu’i da nder miq.” (f. 184)

Ose:
“Zjarm muer toka at heré Shqyptare, Zjarmin maré ja dham’Ballkanit;
N’Sul t'janinés e n'Uré Tamare, Terbue Shkjau, nett e zijanit

Plasi puska per gjith vend;  (£.186)  Bini n1'Turk, por n’Vloné u ndal.”

Kohé e Kastriotit.

Flamur i Kastriotit, Ushtari i Krishtit, Mois Golemi, Leké Dukagjini,
burrat si motit, Ded Gjo'Luli, Mehmet Shpendi, Zef Harapi, Llesh Niké
Daka, zani i Skenderbeut,

Kohé e pavarésisé:

S. Qemali, Gurakuqi, Meksi Plak, Isa Boletini, Tomsoni trim, Cergiz
Topulli,

Vendosméria shqiptare:

“Se pa u shue krejt Berlin e Vjené e Rromé,//
S’e 1éshojmé ket Flamur, n'kjoshi gjallé si kombé.”(f. 170)
Kuer nji Hasan Riza,
Turk, por krezhnik — pleqgni e kishte ba
Me nji Serreq e Fishté, mun n” “Tarabosh”
Flam'rin e Skanderbeut

Me e ngulé atje e n’ “Kala”! (f. 172)

Ndérton poeti njé strukturé sintaksore polindromi, qé krijohet mes foljeve: “rrani

dhe dy foljeve “tuj brite” dhe “asht”, duke pérfshiré né mes emra familjesh té

shquara, apo emra vendesh ku nenkuptohen popullsité e tyre shumé luftétaré:
Prejé Vlonet rrdng at here po, kombi maré:

“Tuj brtte n’kushtrim te shpija si n’at Vloné:
“Asht toké per Flamur ktiy; dshf toka e joné!”

Prané té gjitha kétyre pasazheve vjen e pérséritet emri i Skénderbeut,
njéherésh me Gjergj dhe Kastriot, por edhe né struktura sintagmash,
si: hija e Skenderbeut, toka e Skenderbeut, zani i Kastriotit, Gjergj Kastrijota,
eshtnat e Skanderbeut, rrfeja e Zotit — Gjergj Kastriotit, toké e Kastriotit, Flamuri
i Gjergjit, nana e Skanderbeut, etj.

Pérballé historisé soné, véren poeti, kemi pasur jo vetém fginjét
grabités té tokave tona, por edhe tradhtiné — pérfagésuar kétu, né
kohét mé kritike té ekzistencés sé popullit shqiptar — me emrin e Esat
pashé Toptanit, pérheré né pérballje me géndresén e pareshtur té bijve
mé té miré té shqipes. Palaj ka arritur té tregojé se tradhtia peshon aq
réndé sa dhe sulmet me bajoneté dhe armé zjarri :

“Por, a ka burré, qi i thoté Shqyptaré sot vedit
E e ngtilé ket Flamur n"Vloné, n’at skele detit,
Nder bajoneta t'Grekut e t'Serbjanit...?”
Per ndryshej, ju coptuen Shkjet e Ballkanit!” (f. 168)

U pi Junani, Serbi e Malii Zi
..nji Esad...gjakbas sa trathtar...
Shpirti i ktij nieri, qi u end n"per Shqypni,
Porsi aj Judin’at Jallin e tij !
Ky, gi guxoi me hjeksue kombe e mret
E nji Shkjaut me ja shité kombsin e vet...! (f. 172)
“Shkjaut — dyndé Uralesh...” (£.184)

Né njé plan tjetér véshtrimi, veg figurave legjendare e historike, mitike
e pérrallore, poemat gé kemi sjellé pér té ndriguar figurén e Heroit
toné Kombétar, (pa u shmangur kétu né figuracionin letrar), té bie né
sy e té rrémben veshja gjuhésore, qé nga leksiku — me poetizimin e
fjalés, fjaléformimi, bashkimet né sintagma dhe fjalité e frazat poetike,
gé dallohen me ndértimet e kérkuara nga vargu me ligjésité e veta, qé
kétu vijné té lira, pa masa metrike, por me rendin dhe theksat e gélluar,
si: dielli mbi flamur, neper flaké topash, i dha zanin dheut, , dité shejemiré, dité
me oguer, tuj peshue me arrsye, kohé e kangve, kohé e rangve (punéve), krip i
bardhé, kokérr rréfeje, zémra m’merr valé, shtyhem nder fjalé, zémra ndry, zémra
vorr, vatra vorr —rrethue me shkje, folsha nder Rmdj, lame gjak e lot (toka), ma
t’keqin pleh Azije, zojé e detit; me endiada: t'bajé me u endé, bane me valvite,
bian me nxé, u tranden malet, kerclluen dhamét, t'u fik zemra; bashkime me
rend té pérmbysur: n’'ma t'vshtirat kohé, ma e lumja dité; ma t’flligjten lojé,
n’'ma t'vshitiren dité, i Madhi Turk, ma t’paren heré, fatamire Shkodra, ma e
lumja shoge, ma t'ngushten dité, n’'ma t'bukuren pranveré, e ngrata Shqipni,
fatbardha moj rini; toké me oré (me fat), n’per flaké topash, alemi e polemi, etj.

Pérfundime:

Pas késaj paraqitjeje, ne mund té radhisim disa konkluzione té temés
soné, lidhur me pasqyrimin e figurés sé Heroit Kombétar, Gjergj
Kastrioti, Skénderbeu, né dy poema té shkrimtarit Bernardin Palaj;
sé pari, duke treguar se Biri i Madh i Krujés, ka lindur né njé truall
lavdie, ashtu sig e sjell autori né vargjet kushtuar Pelazgéve mitikeé:

“Maré Europa djerre e shtoje Tuj quejté, s'parit, toké e dete,

Qysh prej lindjet e n"prendim, Tuj ngrehé kodrave gjytete,

Kuer Pelasgu prej Fushés Troje Veté zot shpijet n’Eurpoé t'vet.”
Shkepte Thrakt e Ilirét mallim, (f. 182)

E dyta, theksojmé se autori éshté njohés aq i miré i historisé shqiptare,
sa ia arrin ta sjellé até né vargje, me njé veshje gjuhésore dhe figurative
mjaft té gélluar.

Sé treti, duke ravijézuar kété histori géndrese té popullit toné, poeti
ia del té mos shképutet asnjéheré nga jehona a zéri i Gjergj Kastriotit,
lavdia e té cilit i ka ¢uar shqiptarét drejt lirisé dhe pavarésisé kombétare.
Sé katérti, né dy poemat vihet né dukje se nuk ka gené vetém kérkimi
i lirisé qé e ka ruajtur dhe mbajtur shqgiptarizmin, por edhe tregues
té tjeré historiké dhe etnografiké, ku vendin e paré e ka zéné gjuha
shqipe.

E pesta: né kéto pak pérfundime, nuk mund té 1émé jashté edhe
leksikun e pastér, shprehjet e goditura dhe stilemat poetike qé e dallojné
midis tjerésh stilin e shkrimtarit Bernardin Palaj.

